21.07.2009թ.

Բրատիսլավա
Հ Ա Մ Ա Ձ Ա Յ Ն Ա Գ Ի Ր
ՍԼՈՎԱԿԻԱՅԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՄԻՋՈՒԿԱՅԻՆ ԷՆԵՐԳԻԱՅԻ ԽԱՂԱՂ ՆՊԱՏԱԿՆԵՐՈՎ ՕԳՏԱԳՈՐԾՄԱՆ ԲՆԱԳԱՎԱՌՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ
ՍԼՈՎԱԿԻԱՅԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆԸ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆԸ (այսուհետ` Մասնակից պետություններ),

ՑԱՆԿԱՆԱԼՈՎ ամրապնդել Մասնակից պետությունների միջև գոյություն ունեցող բարեկամական հարաբերությունները,

ԳԻՏԱԿՑԵԼՈՎ միջուկային էներգիայի խաղաղ նպատակներով օգտագործման բնագավառում արդյունավետ համագործակցության առավելությունները,

ՀԱՇՎԻ ԱՌՆԵԼՈՎ ԱՅՆ ՓԱՍՏԸ, որ Սլովակիայի Հանրապետությունը հանդիսանում է Ատոմային Էներգիայի եվրոպական միության անդամ պետություն,

ԸՆԴՈՒՆԵԼՈՎ ԱՅՆ, որ և’ Սլովակիայի Հանրապետությունը, և’ Հայաստանի Հանրապետությունը միջուկային զենք չունեցող պետություններ են, որոնք 1968թ. հուլիսի 1-ին Լոնդոնում, Մոսկվայում և Վաշինգտոնում կնքված Միջուկային զենքի չտարածման մասին համաձայնագրի (այսուհետ` Համաձայնագիր) մասնակիցներ են, և որպես այդպիսիք, պարտավորություն են ստանձնել չպատրաստել կամ որևիցե այլ կերպ ձեռք չբերել միջուկային զենք կամ այլ միջուկային պայթուցիկ սարքեր, և  որ յուրաքանչյուր Մասնակից պետություն Ատոմային էներգիայի միջազգային գործակալության հետ (այսուհետ` ԱԷՄԳ) կնքել է պայմանագիր` Համաձայնագրի երաշխիքների կիրառման մասին,

ԸՆԴԳԾԵԼՈՎ ԱՅՆ, որ Համաձայնագրի մասնակիցները պարտավորություն են ստանձնել հեշտացնել և իրավունք ունեն մասնակցել միջուկային էներգիայի խաղաղ օգտագործման նպատակով միջուկային նյութերի, սարքավորումների և գիտական ու տեխնոլոգիական տեղեկատվության` հնարավորինս ամբողջական փոխանակման գործընթացին և այն, որ Համաձայնագրի մասնակիցները, որոնք հնարավորություն ունեն անել այդ, կարող են նաև համագործակցել` միասին աջակցելով խաղաղ նպատակներով միջուկային էներգիայի կիրառման ոլորտների հետագա ընդլայնմանը,

ՆՊԱՏԱԿ ՈՒՆԵՆԱԼՈՎ, հետևապես, համագործակցել միջուկային էներգիայի խաղաղ նպատակներով օգտագործման բնագավառում,

ՀԱՄԱՁԱՅՆՎԵԼ ԵՆ ԱՌ ԱՅՆ, որ.

ՀՈԴՎԱԾ  I

Սույն Համաձայնագրի մեկնաբանման և կատարման համար.

ա)
«Գործակալության երաշխիքների համակարգ» նշանակում է երաշխիքների համակարգ, որը նշված է ԱԷՄԳ INFCIRC 455 փաստաթղթի և նրա Լրացուցիչ արձանագրության և Հավելվածների մեջ, Հայաստանի Հանրապետությունում և երաշխիքների համակարգ, որը նշված է INFCIRC 193 փաստաթղթի և նրա Լրացուցիչ արձանագրության մեջ, Սլովակիայի Հանրապետությունում, ինչպես նաև սույն Համաձայնագրի ցանկացած հետագա փոփոխության մեջ, որն  ընդունված է Մասնակից պետությունների կողմից,

բ)
«Համապատասխան կառավարական մարմին» նշանակում է ____________________ Սլովակիայի Հանրապետությունում և Հայաստանի Հանրապետության էներգետիկայի և բնական պաշարների նախարարություն  Հայաստանի Հանրապետությունում,

գ)
«Սարքավորում», «նյութեր», «տեխնոլոգիա» և «ծրագրային ապահովում» նշանակում են սույն Համաձայնագրի Հավելված Բ-ում նշված տարրերից ցանկացածը,

դ)
«Միջուկային նյութեր» նշանակում է ելանյութ կամ ցանկացած հատուկ տրոհվող նյութ` համաձայն այս տերմինների սահմանմանը ԱԷՄԳ-ի Կանոնադրության Հոդված XX-ում, որը կցված է սույն Համաձայնագրին որպես Հավելված Գ: Գործակալության Կանոնադրության Հոդված XX-ում ԱԷՄԳ Կառավարիչների խորհրդի կողմից տրված ցանկացած սահմանում, որը փոփոխություն է մտցնում  «ելանյութ» կամ «հատուկ տրոհվող նյութ» համարվող նյութերի ցանկում, պետք է ուժ ստանա սույն Համաձայնգրի շրջանակներում միայն, երբ Համաձայնագրի Մասնակից պետությունները միմյանց գրավոր ձևով տեղեկացնեն, որ ընդունում են այդ փոփոխությունը,

ե)
«Անձինք»  նշանակում է Մասնակից պետությունների հետ կապված ցանկացած անհատ կամ ցանկացած սուբյեկտ, որը գտնվում է Մասնակից պետություններից մեկի ենթադատության տակ, և

զ) «Տեխնոլոգիա» նշանակում է տեխնիկական տվյալներ, որոնք մատակարարող Մասնակից պետությունը` մինչև փոխադրումն իրականացնելը և ստացող Մասնակից պետության հետ խորհրդակցելուց հետո, բնորոշում է որպես էական` միջուկային զենքի չտարածման տեսանկյունից և կարևոր` սարքավորումների նախագծման, պատրաստման, շահագործման կամ տեխնիկական սպասարկման համար կամ նյութերի կամ միջուկային նյութերի մշակման համար, և որոնք ներառում են, բայց չեն սահմանափակվում տեխնիկական գծագրերով, ֆոտոնեգատիվներով և լուսանկարներով, գրառումներով, նախագծային տվյալներով, տեխնիկական և շահագործման ձեռնարկներով և իրենց մեջ չեն ընդգրկում հասարակայնությանը մատչելի տվյալներ:

ՀՈԴՎԱԾ  II
Սույն Համաձայնագրի առարկա է հանդիսանում խաղաղ նպատակներով միջուկային էներգիայի օգտագործումը, նրա կիրառման ոլորտների ընդլայնումը, որը կարող է ներառել մասնավորապես .

ա)
ստորև նշվածի հետ կապված տեխնոլոգիա ներառող տեղեկատվության տրամադրում`

-
գիտահետազոտական աշխատանքներ և փորձակոնստրուկտորական մշակումներ,

-
առողջապահություն, միջուկային անվտանգություն, վթարային պլանավորում և շրջակա միջավայրի պահպանում,

-
սարքավորում (ներառյալ նախագծերի, գծագրերի, հատկորոշումների տրամադրումը),

-
միջուկային նյութերի, նյութերի և սարքավորումների օգտագործում (ներառյալ պատրաստման գործընթացները և հատկորոշումները),

-
միջուկային վառելիք և ճառագայթաակտիվ թափոններ, այդ թվում նրանց օգտագործումը, փոխադրումը, պահումը և թաղումը,

ինչպես նաև այդ տեղեկատվության հետ կապված պատենտային իրավունքների և սեփականատիրության այլ իրավունքների փոխանցում,
բ)
միջուկային նյութերի, նյութերի և սարքավորումների, ծրագրային ապահովման մատակարարում,
գ)
հետևյալ բնագավառներին վերաբերող նախագծերի իրականացում. գիտահետազոտական աշխատանքներ և փորձակոնստրուկտորական մշակումներ, ինչպես նաև միջուկային վառելիքի նախագծում և օգտագործում այնպիսի ոլորտներում, ինչպիսիք են գյուղատնտեսությունը, գիտությունը, արդյունաբերությունը, բժշկությունը, շրջակա միջավայրի պահպանումը և էլեկտրաէներգիայի և ջերմային էներգիայի արտադրումը,
դ)
համագործակցություն արդյունաբերության բնագավառում Մասնակից պետություններում գտնվող անձանց միջև,
ե)
տեխնիկական ուսուցում և սարքավորումների համապատասխան հասանելիություն և օգտագործում,
զ)
տեխնիկական օգնության և ծառայությունների տրամադրում, ներառյալ փորձագետների և մասնագետների փոխանակումը,
է)
համագործակցություն ճառագայթաակտիվ թափոնների հավաքման և հեռացման, ինչպես նաև միջուկային կայանքների շահագործումից հանման ժամանակ և
ը)
տեղեկատվության փոխանակում կարգավորող և իրավական ասպարեզում:

ՀՈԴՎԱԾ  III
1.
Մասնակից պետությունները պետք է խրախուսեն և աջակցեն իրենց համապատասխան ենթադատությունների տակ գտնվող անձանց միջև համագործակցությանը սույն Համաձայնագրի շրջանակներում ընդգրկված հարցերի շուրջ:
2.
Համաձայնագրի պայմանների համաձայն Մասնակից պետություններից մեկի ենթադատության տակ գտնվող անձինք կարող են մատակարարել մյուս Մասնակից պետության ենթադատության տակ գտնվող անձանց կամ ստանալ նրանցից միջուկային նյութեր, նյութեր, սարքավորումներ, տեխնոլոգիա և ծրագրային ապահովում առևտրային կամ այլ պայմաններով, որոնք կարող են համաձայնեցված լինել շահագրգռված անձանց կողմից:
3.
Համաձայնագրի պայմանների համաձայն Մասնակից պետություններից մեկի ենթադատության տակ գտնվող անձինք կարող են մյուս Մասնակից պետության ենթադատության տակ գտնվող անձանց համար տեխնիկական ուսուցում անցկացնել միջուկային էներգիայի խաղաղ օգտագործման թեմայով առևտրային կամ այլ պայմաններով, որոնք կարող են համաձայնեցված լինել շահագրգռված անձանց կողմից:
4.
Մասնակից պետություններն իրենց համապատասխան կառավարական մարմինների միջնորդությամբ քայլեր կձեռնարկեն` աջակցելու փորձագետների, տեխնիկների և մասնագետների փոխանակմանը` կապված սույն Համաձայնագրի շրջանակներում իրականացվող միջոցառումների հետ: 
5.
Մասնակից պետությունները պետք է ձեռք առնեն բոլոր անհրաժեշտ նախազգուշական միջոցները` Մասնակից պետություններից մեկի կամ մյուսի ենթադատության տակ գտնվող անձանց միջև փոխանակվող տեղեկատվության, այդ թվում և առևտրային և արտադրական գաղտնիքների գաղտնիությունը պահպանելու համար:
6.
Համաձայն համատեղ սահմանված պայմանների` Մասնակից պետությունները կարող են համագործակցել միջուկային էներգիայի խաղաղ օգտագործման անվտանգության և կարգավորման ոլորտներում, ներառյալ ա) տեղեկատվության փոխանակումը և բ) տեխնիկական համագործակցությունը և ուսուցումը:

7.
Մի մասնակից պետությունը չպետք է օգտագործի սույն Համաձայնագրի դրույթները` առևտրական արտոնություն ստանալու կամ մյուս Մասնակից պետության առևտրային հարաբերություններին միջամտելու նպատակով:
8.
Սույն Համաձայնագրում քննարկվող համագործակցությունը պետք է իրականացվի համաձայն Սլովակիայի Հանրապետությունում և Հայաստանի Հանրապետությունում գործող օրենքների, կանոնների և քաղաքականությունների:
ՀՈԴՎԱԾ  IV

1.
Սույն Համաձայնագրի առարկա են հանդիսանում միայն այն միջուկային նյութերը, նյութերը, սարքավորումները և տեխնոլոգիան, որոնք նշված են            Հավելված Ա-ում և ձեռք են բերվել, ստացվել և փոխանակվել սույն Համաձայնագրի շրջանակներում, եթե այլ կերպ համաձայնեցված չէ Մասնակից պետությունների կողմից:
2.
Այս Հոդվածի պարբերություն (1)-ում չընդգրկված տարրերը կարող են դառնալ սույն Համաձայնագրի առարկա, երբ դա գրավոր ձևով համաձայնեցվի Մասնակից պետությունների կողմից:
3.
Համապատասխան կառավարական մարմինները կարող են կազմել ծանուցում և այլ վարչական ընթացակարգեր` սույն Հոդվածի այս կամ այլ դրույթները կատարելու համար:

ՀՈԴՎԱԾ  V

1.
Հավելված Բ-ում նշված տարրերը, որոնք Մասնակից պետությունների միջև այս պայմանագրի կամ այլ հարաբերությունների առարկա են, սույն Համաձայնագիրը կնքած Կողմերի միջև արտահանման վերահսկման առարկաներ են հանդիսանում և պետք է կիրառվեն համաձայն այն պարտավորությունների, որոնք Համաձայնագիրը կնքած Կողմերը ստանձնել են, որպես միջուկային զենքի չտարածման համապատասխան միջազգային ռեժիմների և արտահանման վերահսկման միջոցառումների մասնակիցներ կամ համապատասխան միջազգային համաձայնագրերի վավերացմամբ:
2.
Սույն Համաձայնագրի առարկա հանդիսացող ցանկացած միջուկային նյութ, նյութ, սարքավորում, տեխնոլոգիա և ծրագրային ապահովում երրորդ կողմին փոխանցելու նպատակով Համաձայնագիրը կնքած մի Մասնակից պետության տարածքից դուրս բերելուց առաջ պետք է ստանալ մյուս Մասնակից պետության գրավոր համաձայնությունը` հաշվի առնելով Եվրամիության ընդհանուր շուկայի սկզբունքը: Այս դրույթը կատարելու նպատակով Մասնակից պետությունները կարող են կնքել համաձայնագիր:

ՀՈԴՎԱԾ  VI

Մինչև սույն Համաձայնագրի առարկա հանդիսացող ցանկացած միջուկային նյութի                U 235 իզոտոպով հարստացումը քսան (20) կամ ավելի տոկոսով կամ սույն Համաձայնագրի առարկա հանդիսացող ցանկացած միջուկային նյութի վերամշակումը, երկու Մասնակից պետություններն էլ պետք է տան իրենց գրավոր համաձայնությունը: Այդ համաձայնության մեջ պետք է նշվեն այն պայմանները, որոնցում կարող են պահվել և օգտագործվել քսան (20) կամ ավելի տոկոսով հարստացված պլուտոնիումը և ուրանը: Այս դրույթը կատարելու համար` Մասնակից պետությունները կարող են կնքել համաձայնագիր: 
ՀՈԴՎԱԾ  VII
1.
Սույն Համաձայնագրի առարկա հանդիսացող միջուկային նյութերը, նյութերը, սարքավորումներն ու տեխնոլոգիան չպետք է օգտագործվեն` միջուկային զենք կամ այլ միջուկային պայթուցիկ սարքեր պատրաստելու կամ որևիցե այլ կերպ ձեռք բերելու նպատակով:
2.
Ինչ վերաբերում է միջուկային նյութերին, այս Հոդվածի պարբերություն (1)-ում նշված պարտավորության կատարումը պետք է ստուգվի` համաձայն յուրաքանչյուր Մասնակից պետության և ԱԷՄԳ-ի միջև կնքված երաշխիքների մասին պայմանագրի` կապված Միջուկային զենքի չտարածման մասին համաձայնագրի հետ: Սակայն, եթե որևէ պատճառով կամ երբևէ ժամանակի ընթացքում ԱԷՄԳ-ը չի ապահովում երաշխիքների կիրառումը Մասնակից պետություններից մեկի տարածքում, այդ Մասնակից պետությունը պետք է անմիջապես համաձայնագիր կնքի մյուս Մասնակից պետության հետ այդ երաշխիքների կամ երաշխիքների համակարգի ստեղծման մասին, որը համապատասխանում է ԱԷՄԳ-ի երաշխիքների համակարգի սկզբունքներին և ընթացակարգերին և ապահովում է երաշխիքների կիրառումը սույն Համաձայնագրի առարկա հանդիսացող բոլոր տարրերի նկատմամբ:

ՀՈԴՎԱԾ  VIII
1.
Միջուկային նյութը պետք է շարունակի մնալ սույն Համաձայնագրի առարկա, քանի դեռ
ա)
որոշում չի ընդունվել, որ այն այլևս պիտանի չէ կամ գործնականորեն վերականգնելի չէ, մշակման միջոցով այնպիսի ձևի վերածելու համար, որը պիտանի է որևէ միջուկային աշխատանքի համար, որն էական նշանակություն ունի սույն Համաձայնագրի Հոդված VII-ում նշված երաշխիքների տեսակետից,
բ)
այն չի փոխանցվել երրորդ կողմի` համաձայն սույն Համաձայնագրի Հոդված  V-ի դրույթների կամ
գ)
այլ կերպ չի համաձայնեցվել Մասնակից պետությունների կողմից:
2.
Նյութերն ու սարքավորումները պետք է շարունակեն մնալ սույն Համաձայնագրի առարկա, քանի դեռ.
ա)
չեն փոխանցվել երրորդ կողմի` համաձայն սույն Համաձայնագրի Հոդված V-ի դրույթների կամ
բ)
այլ կերպ չեն  համաձայնեցվել Մասնակից պետությունների կողմից:
3.
Տեխնոլոգիան պետք է մնա սույն Համաձայնագրի առարկա, քանի դեռ  Մասնակից պետությունների միջև այլ համաձայնություն չի եղել:
ՀՈԴՎԱԾ  IX
1.
Յուրաքանչյուր Մասնակից պետություն պետք է ձեռք առնի բոլոր անհրաժեշտ միջոցները սույն Համաձայնագրի առարկա հանդիսացող միջուկային նյութերի ֆիզիկական պաշտպանությունն ապահովելու համար և ժամանակ առ ժամանակ գնահատի վտանգի չափը, և առնվազն պետք է կիրառի Համաձայնագրի           Հավելված Դ-ում նշված ֆիզիկական պաշտպանության մակարդակները:
2.
Մասնակից պետություններն իրենց համապատասխան կառավարական մարմինների միջնորդությամբ պետք է Մասնակից պետություններից մեկի ներկայացրած պահանջի դեպքում խորհրդակցեն սույն Համաձայնագրի առարկա հանդիսացող միջուկային նյութերի, նյութերի, սարքավորումների կամ տեխնոլոգիայի ֆիզիկական պաշտպանությանը վերաբերող հարցերի շուրջ, ներառյալ այն հարցերը, որոնք վերաբերում են ֆիզիկական պաշտպանությանը միջազգային փոխադրման ընթացքում:

ՀՈԴՎԱԾ  X
1.
Մասնակից պետությունները պետք է խորհրդակցեն` սույն Համաձայնագրով ստանձնած պարտավորությունների արդյունավետ կատարումն ապահովելու համար ցանկացած ժամանակ Մասնակից պետություններից մեկի ներկայացրած պահանջի դեպքում: Մասնակից պետությունների պահանջով այդ խորհրդակցություններին մասնակցելու համար կարող է հրավիրվել ԱԷՄԳ-ն:
2.
Համապատասխան կառավարական մարմինները պետք է ձեռք առնեն վարչական միջոցներ Համաձայնագրի արդյունավետ կատարմանն աջակցելու նպատակով, և պետք է խորհրդակցություններ կազմակերպեն ամեն տարի կամ ցանկացած այլ պահի` Մասնակից պետություններից մեկի պահանջով: Այդ խորհրդակցությունները կարող են ստանալ նամակագրության փոխանակման ձև:
3.
Յուրաքանչյուր Մասնակից պետություն պետք է մյուս Մասնակից պետության պահանջով տեղեկացնի այդ Մասնակից պետությանը ԱԷՄԳ ամենավերջին հաշվետվության մեջ ներկայացված եզրակացությունների մասին, որոնք վերաբերում են առաջին Մասնակից պետության տարածքում անցկացված վերահսկիչ միջոցառումներին` կապված սույն Համաձայնագրի առարկա հանդիսացող միջուկային նյութերի հետ:

ՀՈԴՎԱԾ  XI

Սույն Համաձայնագրի մեկնաբանման կամ կիրառման հետ կապված ցանկացած վեճ, որը չի կարող լուծվել բանակցության միջոցով կամ որևէ այլ կերպ համաձայնեցվել Մասնակից պետությունների միջև, պետք է Մասնակից պետություններից մեկի պահանջով ներկայացվի արբիտրաժային դատարան, որը պետք է կազմված լինի երեք դատավորներից: Յուրաքանչյուր Մասնակից պետություն պետք է նշանակի մեկ դատավոր, և երկու նշանակված դատավորները պետք է ընտրեն երրորդ դատավորին, որը կլինի նախագահը, ընդ որում նա չպետք է լինի Մասնակից պետություններից որևէ մեկի քաղաքացի: Եթե վեճը արբիտրաժային դատարանում լուծելու պահանջը ներկայացնելուց հետո երեսուն (30) օրվա ընթացքում Մասնակից պետություններից մեկը դատավոր չի նշանակում, մյուս Մասնակից պետությունը կարող է պահանջել, որ Միջազգային դատարանի նախագահը նշանակի դատավոր այն Մասնակից պետության փոխարեն, որը դատավոր չի նշանակել: Եթե երկու Մասնակից պետությունների կողմից դատավորներ նշանակելուց հետո երեսուն (30) օրվա ընթացքում չնշանակվի երրորդ դատավորը, երկու Մասնակից պետություններն էլ կարող են պահանջել, որ Միջազգային դատարանի նախագահը նշանակի երրորդ դատավորին: Արբիտրաժային դատարանի անդամների մեծամասնությունը կազմում է քվորում, և բոլոր որոշումներն ընդունվում են արբիտրաժային դատարանի բոլոր անդամների ձայների մեծամասնությամբ: Արբիտրաժային ընթացակարգը պետք է սահմանվի դատարանի կողմից: Դատարանի որոշումները երկու Մասնակից պետությունների համար էլ պարտադիր են և պետք է ի կատար ածվեն նրանց կողմից: Դատավորների վարձատրության չափը որոշվում է` հիմք ընդունելով Միջազգային դատարանի հատուկ անդամների վարձատրության չափը:

ՀՈԴՎԱԾ  XII
1.
Սույն Համաձայնագիրն ուժի մեջ է մտնում  Համաձայնագրի ուժի մեջ մտնելու համար անհրաժեշտ ներպետական ընթացակարգերն անցնելու մասին կողմերի միմյանց ծանուցելու պահից:
2.
Կողմերի փոխադարձ համաձայնությամբ սույն Համաձայնագրում և նրա անբաժանելի մասը կազմող Ա, Բ, Գ և Դ Հավելվածներում կարող են կատարվել փոփոխություններ և լրացումներ: Փոփոխությունները և լրացումները  կձևակերպվեն սույն Համաձայնագրի անբաժանելի մասը հանդիսացող առանձին Արձանագրություններով, որոնք ուժի մեջ կմտնեն սույն հոդվածի 1-ին կետով սահմանված կարգով:
3.
Սույն Համաձայնագիրը կնքվում է անորոշ ժամկետով: Կողմերից  յուրաքանչյուրը կարող է դադարեցնել սույն Համաձայնագրի գործողությունը` մյուս Կողմին գրավոր տեղեկացնելով իր մտադրության մասին` Համաձայնագրի գործողությունը դադարեցնելու  համար նախատեսված ժամկետից առնվազն 180 օր առաջ:

4.
Չնայած Համաձայնագրի չեղյալ համարելուն` Հոդված III-ի պարբերություն (5)-ում և Հոդվածներ IV, V, VI, VII, VIII, IX և XI-ում նշված սույն Համաձայնագրով ստանձնած պարտավորությունները պետք է մնան ուժի մեջ այնքան ժամանակ, քանի դեռ սույն Համաձայնագրի առարկա հանդիսացող ցանկացած միջուկային նյութ, նյութ, սարքավորում կամ տեխնոլոգիա գտնվում է շահագրգռված Մասնակից պետության տարածքում կամ նրա վերահսկողության տակ ցանկացած վայրում կամ այնքան ժամանակ, մինչև Մասնակից պետությունները համաձայնության գան այն մասին, որ այդ միջուկային նյութերը, նյութերը, սարքավորումները կամ տեխնոլոգիան այլևս պիտանի չեն որևէ միջուկային աշխատանքի համար, որն էական նշանակություն ունի երաշխիքների տեսակետից:

Ի  ՀԱՎԱՍՏՈՒՄՆ ՎԵՐԸ  ՆՇՎԱԾԻ, ներքո ստորագրյալները, որոնք պատշաճ կերպով լիազորված են իրենց համապատասխան կառավարությունների կողմից, ստորագրել են սույն Համաձայնագիրը:

ՍՈՒՅՆ ՀԱՄԱՁԱՅՆԱԳԻՐԸ ԿԱԶՄՎԱԾ Է 2010թ. ____________ երկու բնօրինակով` յուրաքանչյուրը սլովակերեն, հայերեն և անգլերեն լեզուներով, բոլոր տեքստերն էլ հավասարազոր են: Տարաձայնությունների դեպքում նախապատվությունը կտրվի անգլերեն տեքստին:
ՍԼՈՎԱԿԻԱՅԻ ՀԱՆՐԱՊԵՏՈՒԹՅԱՆ  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  

ԿԱՌԱՎԱՐՈՒԹՅՈՒՆ



ԿԱՌԱՎԱՐՈՒԹՅՈՒՆ
ՀԱՎԵԼՎԱԾ   Ա
Սույն Համաձայնագրի  առարկա հանդիսացող միջուկային նյութերը,

նյութերը, սարքավորումները և տեխնոլոգիան
(i)
Միջուկային նյութեր, նյութեր, սարքավորումներ և տեխնոլոգիա, որոնք անմիջաբար կամ երրորդ կողմի միջոցով փոխադրվում են մի Մասնակից պետության տարածքից մյուս Մասնակից պետության տարածք,

(ii)
Նյութեր և միջուկային նյութեր, որոնք արտադրվում կամ մշակվում են սույն Համաձայնագրի առարկա հանդիսացող սարքավորումների հիման վրա կամ նրանց օգտագործմամբ,

(iii)
Միջուկային նյութեր, որոնք արտադրվում կամ մշակվում են սույն Համաձայնագրի առարկա հանդիսացող ցանկացած նյութի կամ միջուկային նյութի հիման վրա կամ նրա օգտագործմամբ,

(iv)
Սարքավորում, որը ստացող Մասնակից պետության կողմից կամ ստացող Մասնակից պետության հետ խորհրդակցելուց հետո մատակարարող Մասնակից պետության կողմից բնորոշվել է որպես նախագծված, պատրաստված կամ շահագործված վերը նշված տեխնոլոգիայի հիման վրա կամ դրա օգտագործմամբ կամ վերը նշված սարքավորումից ստացած տեխնիկական տվյալների հիման վրա կամ դրանց օգտագործմամբ:
Առանց սահմանափակելու վերը նշվածի ընդհանրականությունը` սարքավորումներ, որոնք համապատասխանում են ստորև նշված բոլոր երեք չափանիշներին.
(ա)
նույն տիպի սարքավորում, որը նշված է (i) կետում (այսինքն` նրա նախագծման, պատրաստման կամ շահագործման պրոցեսները հիմնված են, ըստ էության, նույն կամ նման ֆիզիկական կամ քիմիական պրոցեսների վրա, ինչպես համաձայնեցված էր գրավոր ձևով Մասնակից պետությունների կողմից մինչև                  (i) կետում նշված սարքավորման փոխադրումը),

(բ)
սարքավորում, որն այդպես է բնորոշվել ստացող Մասնակից պետության կողմից կամ մատակարարող Մասնակից պետության կողմից ստացող Մասնակից պետության հետ խորհրդակցելուց հետո, ինչպես նաև
(գ)
սարքավորում, որի առաջին շահագործումը տեղի է ունենում ստացող Մասնակից պետության ենթադատության սահմաններում գտնվող վայրում                   (ա) ենթապարբերության մեջ նշված սարքավորման առաջին շահագործման օրվանից սկսած     20 տարվա ընթացքում:
ՀԱՎԵԼՎԱԾ  Բ
Սույն Համաձայնագիրը կնքած Կողմերի միջև արտահանման վերահսկման առարկաները
Միջուկային ռեակտորներ, որոնք ունակ են աշխատելու այնպես, որպեսզի պահպանվի կառավարելի ինքնապահպանիչ շղթայական ռեակցիան:

Ծանոթագրություն. Միջուկային ռեակտորը ներառում է բոլոր այն տարրերը, որոնք ներառված կամ կից են անմիջապես ռեակտորի իրանին, այն սարքավորումները, որոնք վերահսկում են հզորության մակարդակը ակտիվ գոտում, և այն բաղադրամասերը, որոնք սովորաբար պարունակում, անմիջական հպման մեջ են մտնում կամ վերահսկում են ռեակտորի ակտիվ գոտու I կոնտուրի ջերմակիրը:

Մետաղական կորպուսները կամ հիմնական գործարանային արտադրության մասերը, ներառյալ միջուկային ռեակտորի կափարիչը` հատուկ նախագծված կամ պատրաստված` պահելու համար միջուկային ռեակտորի ակտիվ գոտին;

Մանիպուլյացիոն սարքավորում` հատուկ նախագծված կամ պատրաստված` միջուկային վառելիքը ռեակտորի մեջ տեղադրելու և այնտեղից դուրս բերելու համար;

Կարգավորիչ ձողեր` հատուկ նախագծված կամ պատրաստված` տրոհման պրոցեսը միջուկային ռեակտորում վերահսկելու համար, վերահսկելու համար հենարանակառուցվածքները և կախովի կառուցվածքները, այսինքն` ձողի շարժաբեր մեխանիզմները և ձողի ուղղորդիչ խողովակները;

Ճնշումային խողովակներ` հատուկ նախագծված և պատրաստված` պահպանելու համար ջերմանջատիչ տարրերը և I կոնտուրի ջերմակիրը միջուկային ռեակտորի մեջ ավելի, քան 5.1ՄՊա աշխատանքային ճնշման դեպքում;

Ցիրկոնիում և համահալվածք` խողովակների կամ խողովակների հավաքվածքների տեսքով, որոնց մեջ հաֆնիում-ցիրկոնիում հարաբերությունը ավելի պակաս է, քան 1:500 մասերը ըստ քաշի, որոնք հատուկ նախագծված և պատրաստված են միջուկային ռեակտորի մեջ օգտագործելու համար;
Ջերմակրի պոմպեր` հատուկ նախագծված կամ պատրաստված միջուկային ռեակտորների     I կոնտուրի ջերմակրի շրջանառության համար;
“Ներռեակտորային կառուցվածքներ”` հատուկ նախագծված կամ պատրաստված միջուկային ռեակտորի մեջ օգտագործելու համար, ներառյալ ակտիվ գոտու հենակառուցվածքները, վառելիքի անցուղիները, ջերմային պաշտպանությունը, ռեակտորի անդրադարձիչը, ակտիվ գոտու խողովակի վանդակները և դիֆուզորները;

Ծանոթագրություն. “Ներռեակտորային կառուցվածքներ” նշանակում է ցանկացած կարևոր կառուցվածք ռեակտորի իրանի ներսում, որն ունի մեկ կամ ավելի ֆունկցիաներ, ինչպես օրինակ ակտիվ գոտու պահպանումը, վառելիքի կենտրոնադրման կատարումը, I կոնտուրի ջերմակրի հոսքի ուղղորդումը, ռեակտորի իրանի պաշտպանիչ էկրանների ապահովումը և ներռեակտորային ապարատուրայի ուղղորդումը:

Ջերմափոխանակիչներ (շոգեգեներատորներ)` հատուկ նախագծված կամ պատրաստված միջուկային ռեակտորի I կոնտուրի ջերմակրի շրջանառության համար;
Նեյտրոնների հայտնաբերման և չափման սարքեր` հատուկ նախագծված կամ պատրաստված նեյտրոնային հոսքի մակարդակը որոշելու համար միջուկային ռեակտորի ակտիվ գոտու ներսում;
Ցանկացած տիպի կայանքներ` բնական ուրանի իզոտոպների անջատման համար, սովորական ուրանի և հատուկ տրոհվող նյութերի անջատման համար, և հատուկ նախագծված կամ պատրաստված որևէ սարք ու տարրեր;
Ցանկացած տիպի կայանքներ կամ ցանկացած տիպի համակարգեր` ուրանի կերպափոխման համար և հատուկ նախագծված ու պատրաստված սարքավորումներ:
Ցանկացած տիպի կայանքներ ծանր ջրի արտադրության կամ կոնցենտրացիայի համար, դեյտերիումի և դեյտերիումի միացությունների արտադրության և կոնցենտրացիայի համար, ինչպես նաև հատուկ նախագծված կամ պատրաստված սարքեր և բաղադրամասեր:
Ցանկացած տիպի կայանքներ` հատուկ նախագծված միջուկային ռեակտորի ջերմանջատիչ տարրերի պատրաստման համար, և հատուկ նախագծված կամ պատրաստված սարքավորումներ և բաղադրամասեր:
Կայանքներ` պլուտունիումի կերպափոխման համար և հատուկ նախագծված կամ պատրաստված սարքեր, որոնք նշված են ստորև.

ա.
Համակարգեր` պլուտոնիումի նիտրատը օքսիդի կերպափոխելու համար,

բ.
Համակարգեր` պլուտոնիումի մետաղ պատրաստելու համար:

Նյութեր, ինչպես օրինակ բնական ուրանը կամ աղքատացած ուրանը կամ թորիումը` մետաղի, համահալվածքի, քիմիական միացությունների տեսքով, և ցանկացած այլ նյութ, որը պարունակում է վերը նշվածներից մեկ կամ ավելին:

Ծանոթագրություն. Սույնը չի վերահսկում նշվածը.

ա.
4 գրամ կամ պակաս բնական ուրան կամ աղքատացած ուրան, երբ այն 
գտնվում է չափիչ գործիքների բաղադրամասերում,

բ.
Աղքատացած ուրան` հատուկ արտադրված հետևյալ ոչ-միջուկային 
շինարարական օգտագործման համար.

1. Էկրանավորում,

2. Փաթեթավորում,

3. Բալաստ, որն ունի 100կգ-ից ոչ ավելի զանգված,

4. Հակակշիռ, որն ունի 100կգ-ից ոչ ավելի զանգված:

գ.
Համահալվածք, որը պարունակում է 5%-ից պակաս թորիում,

դ.
Խեցեղեն իրեր, որոնք պարունակում են թորիում` արտադրված ոչ-միջուկային 
օգտագործման համար:

Հատուկ տրոհվող նյութեր
Ծանոթագրություն. Նշվածը չի վերահսկում չորս կամ պակաս արդյունավետ գրամները, որոնք պարունակվում են չափիչ գործիքների բաղադրամասերում:

Զատված նեպտունիում-237` ցանկացած ձևի
Ծանոթագրություն. Սույնը չի վերահսկում 1 կամ պակաս գր. նեպտունիում-237 պարունակող առաքումը:
Տրիտիումի կայանք կամ գործարան և սարք, որոնք նշված են ստորև.

ա.
Տրիտիումի արտադրության, վերականգնման, անջատման, կոնցենտրացման 
կամ մշակման կայանքներ կամ գործարաններ,

բ.
Տրիտիումի կայանքների կամ գործարանների սարքավորումներ, որոնք 
թվարկված են ստորև.

1. Ջրածնի կամ հելիումի սառեցման սարքեր, որոնք ունակ են սառեցնելու 
մինչև 23Կ (-250՜C) կամ պակաս, 150Վտ կամ ավելի ջերմանջատման 
հզորությամբ,

2. Ջրածնի իզոտոպի պահպանման կամ մաքրման համակարգեր, որոնք 
օգտագործում են մետաղի հիդրիդ` որպես պահպանման կամ մաքրման 
միջավայր:

Լիթիումի իզոտոպի անջատման կայանքներ կամ գործարաններ և սարքեր, որոնք թվարկված են ստորև.

ա.
Լիթիումի իզոտոպի անջատման կայանքներ կամ գործարաններ,

բ.
Լիթիումի իզոտոպի անջատման սարքավորումներ, որոնք թվարկված են 
ստորև.

1. Փաթեթավորված հեղուկի փոխանակության սյունակարասներ` հատուկ նախագծված լիթիումի ամալգամների համար,

2. Սնդիկի կամ լիթիումի ամալգամի պոմպեր,

3. Լիթիումի ամալգամի էլեկտրոլիզ բջիջներ,

4. Գոլորշաչափիչներ` կոնցենտրացված լիթիումի հիդրօքսիդի լուծույթի չափման համար:

Լիթիում 6 (6Li) իզոտոպով հարստացված Լիթիում` մինչև ավելի, քան իր բնական իզոտոպների տարածվածությունը, և արտադրանքներ կամ սարքեր, որոնք պարունակում են հարստացված լիթիում, ինչպես նշված է ստորև. տարրային լիթիում, համահալվածքներ, միացություններ, խառնուրդ պարունակող լիթիում և թափոններ կամ մետաղի ջարդոն` առաջացած վերը նշվածներից:

Ծանոթագրություն. Նշվածը չի վերահսկում ջերմալյումինեսցենտային բաժնաչափիչները:

Տեխնիկական ծանոթագրություն. Լիթիում 6-ի բնական իզոտոպների տարածվածությունը կազմում է 6,5 կշռային տոկոս (ատոմային տոկոս – 7,5):

Տրիտիում, տրիտիումի միացություններ, տրիտիում պարունակող խառնուրդներ, որտեղ տրիտիում-ջրածին ատոմների հարաբերությունը գերազանցում է 1:1000 հարաբերությանը, և արտադրանք կամ սարքեր, որոնք պարունակում են ստորև նշվածներից ցանկացածը:

Ծանոթագրություն. Սույնը չի վերահսկում այն արտադրանքը կամ սարքը, որը պարունակում է պակաս, քան 1,48 x 103 ԳԲԿ (40 Ci) տրիտիում:

Դեյտերիդ, ծանր ջուր (դեյտերիդի օքսիդ) և դեյտերիդի այլ միացություններ և խառնուրդներ ու լուծույթներ, որոնք պարունակում են դեյտերիդ, որում դեյտերիդ - ջրածին իզոտոպների հարաբերությունը գերազանցում է 1:5000:

Գրաֆիտ, միջուկային տեսակ, որի մաքրության մակարդակը ՙբորի համարժեքից՚ պակաս է 5:1 մլն-ի հարաբերությամբ և ունի 1,5գ/սմ3-ից ավելի խտություն:

Ծանոթագրություն 1.   Նշվածը չի վերահսկում հետևյալը.


ա.
Գրաֆիտե արտադրատեսակներ, որոնք ունեն 1կգ-ից պակաս զանգված, 

բացի 
նրանցից, որոնք հատուկ նախագծված կամ պատրաստված են 


միջուկային 
ռեակտորում օգտագործելու համար,


բ.
Գրաֆիտի փոշի:

Ծանոթագրություն 2.
“Բորի համարժեքը” (BE) սահմանված է որպես BEz-ի 




հանրագումար խառնուկների համար (բացառությամբ 




BEcarbon-ի, քանի որ ածխածինը խառնուկ չի համարվում), 



ներառյալ բորը, որտեղ.





BEz (ppm) = CF x Z տարրի կոնցենտրացիան մաս/մլն 




հարաբերությամբ,




որտեղ CF-ը վերահաշվման գործակիցն է =  





և sB-ն և sZ-ը ջերմային նեյտրոնների զավթման 





հատույթներ են (բառներով արտահայտված) բնական բորի 



և Z տարրի համար համապատասխանորեն; 




և AB-ն և AZ-ը ատոմային զանգվածներ են բնական բորի և Z 



տարրի ատոմային զանգվածների համար 






համապատասխանորեն:

Հատուկ պատրաստված միացություններ կամ փոշիներ գազային դիֆուզիոն անջրպետների պատրաստման համար, կոռոզիակայուն UF6 (օրինակ` նիկել կամ համահալվածք, որը պարունակում է նիկելի քաշի 60% կամ ավելին, ալյումինի օքսիդ, ամբողջությամբ ֆլուորեսցենտված ածխաջրածնային պոլիմերներ), որն ունի 99,9 կամ ավելի քաշի տոկոսի մաքրություն և 10 միկրոմետրից պակաս մասնիկների միջին չափս, որը չափված է նյութերի և փորձարկումների ամերիկյան ընկերության կողմից (ASTM) B330 ստանդարտով և ունի մասնիկների համասեռության բարձր աստիճան:

Փոխարկիչներ.

ա.
Սառը կաթոդային խողովակներ, անկախ այն բանից, դրանք գազով լեցուն են, 
թե` ոչ, որոնք աշխատում են այնպես, ինչպես կայծային միջակայքում` 
ունենալով հետևյալ բոլոր բնութագրերը.

1. Պարունակում են 3 կամ ավելի էլեկտրոդներ;

2. Անոդի առավելագույն անվանական լարում 2,5կՎ կամ ավելի;

3. Անոդի առավելագույն անվանական հոսանք 100Ա կամ ավելի և;

4. Անոդի հապաղման տևողություն – 10ms կամ ավելի պակաս:

Ծանոթագրություն. Այստեղ ներառված են գազի կրիտրոնե խողովակներ և վակուումային սպրիտրոնե խողովակներ:

բ.
Գործարկման կայծային միջակայք, որն ունի հետևյալ 2 բնութագրերը.



1.
Անոդի հապաղման տևողություն – 15ms կամ ավելի պակաս և;



2.
Հաշվարկված է 500Ա կամ ավելի առավելագույն հոսանքի համար:

Նեյտրոնների գեներատորի համակարգեր, ներառյալ խողովակներ, որոնք ունեն հետևյալ բնութագրերը.

ա.
Նախատեսված  են  աշխատանքի  համար`  առանց  արտաքին  վակուումային  
համակարգի և
բ.
Էլեկտրոստատիկ արագացման կիրառումը` տրիտիում-դեյտերիում ռեակցիա 
հարուցելու համար:

Կամերաներ և բաղադրամասեր, որոնք նշված են ստորև.

ա.
Մեխանիկական դարձկեն հայելային խցիկներ, որոնք նշված են ստորև, և 
հատուկ նախագծված բաղադրամասեր.

1. Կադրային նկարահանման խցիկներ` վայրկյանում 225 000 կադր գրանցելու կա¬րո¬ղությամբ;

2. Դարձկեն հայելային խցիկներ` միկրովայրկյանում ավելի քան 0,5մմ գրանցման արագությամբ:

Ծանոթագրություն. Այսպիսի տեսախցիկների բաղադրամասերը ներառում են իրենց սինքրոնացիոն էլեկտրոնային բլոկները և բռնցքավոր հավաքվածքները, որոնք բաղկացած են տուրբիններից, հայելիներից և առանցքակալներից:

Արագության ինտերֆերաչափեր` արագության չափման համար, որը գերազանցում է 1կմ/վ-ը, 10 միկրովայրկյանից պակաս ժամանակի միջակայքերի ընթացքում: Ծանոթագրություն. 6A225-ը ներառում է արագության ինտերֆերաչափեր, ինչպես օրինակ VISAR-ները (Արագության ինտերֆերաչափերի համակարգեր` ցանկացած անդրադարձչի համար), և DLI-ները (Դոպլերային լազերային ինտերֆերաչափեր):

Ճնշման ցուցիչներ, որոնք նշված են ստորև.

ա.
Մանգանե չափիչ-սարքեր 10ԳՊա-ից ավելի ճնշման չափման համար,

բ.
Ճնշման քվարցային ցուցիչներ 10ԳՊա-ից ավելի ճնշման չափման համար:

Ծրագրային ապահովում և տեխնոլոգիա` հատուկ նախագծված կամ փոփոխված այն ապրանքների մշակման, արտադրության կամ օգտագործման համար, որոնք նշված են Հավելված Բ-ում:

ՀԱՎԵԼՎԱԾ  Գ
Ատոմային էներգիայի միջազգային գործակալության կանոնադրության Հոդված XX

Սահմանումներ
Ինչպես նշված է կանոնադրության մեջ.

1.   “Հատուկ տրոհվող նյութ”  տերմինը նշանակում է պլուտոնիում-239, ուրան-233, 235 կամ 233 իզոտոպներով հարստացված ուրան, ցանկացած նյութ, որը պարունակում է վերը նշված նյութերից մեկը կամ մի քանիսը և ժամանակ առ ժամանակ Կառավարիչների խորհրդի կողմից սահմանված այլ տրոհվող նյութեր: Սակայն ՙհատուկ տրոհվող նյութ՚ տերմինը չի ներառում ելանյութը:

2.
“235 կամ 233 իզոտոպներով հարստացված ուրան” տերմինը նշանակում է ուրան, որը պարունակում է 235 կամ 233 իզոտոպներ կամ երկուսն էլ այն քանակությամբ, որ այդ իզոտոպների գումարի հարաբերական տարածվածությունը 238 իզոտոպի համեմատ ավելի է, քան 235 իզոտոպի տարածվածությունը բնության մեջ գոյություն ունեցող 238 իզոտոպի համեմատ:

3.
“Ելանյութ” տերմինը նշանակում է ուրան, որը պարունակում է բնության մեջ գոյություն ունեցող իզոտոպների խառնուրդ, 235 իզոտոպով աղքատացված ուրան, թորիում, վերը նշվածներից յուրաքանչյուրը մետաղի, համահալվածքի, քիմիական միացության կամ խտանյութի տեսքով, ցանկացած այլ նյութ, որը պարունակում է մեկ կամ ավելի վերը նշված տարրերից այն կոնցենտրացիայով, որը ժամանակ առ ժամանակ որոշվում է Կառավարիչների խորհրդի կողմից, ինչպես նաև այլ նյութեր, որոնք ժամանակ առ ժամանակ սահմանվում են Կառավարիչների խորհրդի կողմից:

ՀԱՎԵԼՎԱԾ  Դ
Ֆիզիկական պաշտպանության համաձայնեցված մակարդակները
Ֆիզիկական պաշտպանության համաձայնեցված մակարդակները, որոնք պետք է ապահովեն համապատասխան կառավարական մարմինները կից ներկայացված աղյուսակում նշված նյութերի օգտագործման, պահման և փոխադրման ժամանակ, առնվազն պետք է ներառեն պաշտպանության հետևյալ բնութագրերը.

ԿԱՐԳ III

Օգտագործում և պահում վերահսկվող գոտում:

Փոխադրում հատուկ նախազգուշական միջոցների կիրառմամբ, ներառյալ նախնական պայմանավորվածությունը ուղարկողի, ստացողի և փոխադրողի միջև, ինչպես նաև նախնական պայմանավորվածությունը պետությունների միջև միջազգային փոխադրումների ժամանակ` նշելով ժամը, վայրը և ընթացակարգերը` փոխադրման պատասխանատվությունը փոխանցելու համար:

ԿԱՐԳ II

Օգտագործում և պահում պաշտպանվող և վերահսկվող գոտում. այսինքն` գոտում, որը գտնվում է պահակախմբի կամ էլեկտրոնային սարքերի անընդհատ հսկողության տակ և շրջապատված է ֆիզիկական պատնեշով, որն ունի սահմանափակ քանակության համապատասխանաբար հսկվող մուտքեր, կամ ցանկացած այլ գոտում` ֆիզիկական պաշտպանության համարժեք մակարդակով:
Փոխադրում հատուկ նախազգուշական միջոցների կիրառմամբ, ներառյալ նախնական պայմանավորվածությունը ուղարկողի, ստաղոցի և փոխադրողի միջև, ինչպես նաև նախնական պայմանավորվածությունը պետությունների միջև միջազգային փոխադրումների ժամանակ` նշելով ժամը, վայրը և ընթացակարգերը` փոխադրման պատասխանատվությունը փոխանցելու համար:

ԿԱՐԳ I

Այս կարգին պատկանող նյութերը պետք է պաշտպանված լինեն չարտոնված օգտագործումից բարձր հուսալիության համակարգերով, ինչպես նշված է ստորև.
Օգտագործում և պահում բարձր պաշտպանության գոտում. այսինքն` Կարգ II-ի համար նշված պաշտպանվող գոտում, ընդ որում այդ գոտի մուտքի թույլտվություն ունեն միայն վստահելի անձինք, և այն գտնվում է համապատասխան արձագանքող ուժերի հետ սերտ կապ պահպանող պահակախմբի հսկողության տակ: Այս կապակցությամբ իրականացված բոլոր հատուկ միջոցների նպատակը պետք է լինի ցանկացած հարձակման, չարտոնված մուտքի կամ նյութերի չարտոնված հեռացման հայտնաբերումն ու կանխումը:
Փոխադրում II և III կարգի նյութերի փոխադրման համար նշված հատուկ նախազգուշական միջոցների կիրառմամբ, ինչպես նաև պահակախմբի անընդհատ հսկողության տակ և այնպիսի պայմաններում, որոնք ապահովում են սերտ կապ համապատասխան արձագանքող ուժերի հետ:
ԱՂՅՈՒՍԱԿ`  ՄԻՋՈՒԿԱՅԻՆ  ՆՅՈՒԹԵՐԻ  ԴԱՍԱԿԱՐԳՈՒՄԸ

	ÜÛáõÃ
	Ò¨Á
	Î³ñ· I
	Î³ñ· II
	Î³ñ· III

	1. Պլուտոնիում


ավելի

	Չճառագայթված 
	2կգ կամ ավելի 
	2կգ-ից պակաս, բայց 500գ-ից 
	500գ կամ պակաս 

	2. Ուրան – 235
	Չճառագայթված
Մինչև 20% կամ ավելի հարստացված ուրան 235U
Մինչև 10%, բայց պակաս, քան 20% հարստացված ուրան 235U
Բնականից շատ, բայց 10%-ից ցածր հարստացված ուրան 235U
	5կգ կամ ավելի 
	5կգ-ից պակաս, բայց 1կգ-ից ավելի
10կգ կամ ավելի
	1կգ կամ պակաս

10կգ-ից պակաս

10կգ կամ ավելի

	3. Ուրան – 233
	Չճառագայթված
	2կգ կամ ավելի 
	2կգ-ից պակաս, բայց 500գ-ից 
	500գ կամ պակաս 

	4. Ճառագայթված վառելիք
	
	
	Աղքատացած կամ բնական ուրան, թորիում կամ քիչ հարստացված վառելիք (10%-ից պակաս տրոհվող վառելիքի պարունակությունը)
	


a. Ամբողջ պլուտոնիումը, բացառությամբ 80% ավելի իզոտոպային կոնցենտրացիա պարունակող պլուտոնիումի, պլուտոնիում – 238-ի մեջ:

b. Չճառագայթված կամ ճառագայթված նյութ ռեակտորում, ճառագայթման մակարդակով, որը հավասար կամ պակաս է 100ռադ./ժ 1մ հեռավորության վրա` առանց պաշտպանական էկրանի:

c. Պակաս, քան ռադիոլոգիական տեսանկյունից կարևոր քանակ պետք է անջատվի:

d. Բնական ուրանը, աղքատացած ուրանը, թորիումը և 10%-ից պակաս հարստացված ուրանի քանակությունները, որոնք չեն մտնում կարգ III-ի մեջ, պետք է պաշտպանել` համաձայն կառավարման խելամիտ փորձի:

e. Այլ վառելիք, որը` ըստ իր սկզբնական տրոհվող նյութի պարունակության աստիճանի դասակարգվում է որպես Կարգ           I կամ II, նախքան ճառագայթումը կարող է կրճատվել 1 կարգի մակարդակով, երբ վառելիքի ճառագայթման մակարդակը գերազանցում է 100ռադ./ժ 1մ հեռավորության վրա` առանց պաշտպանական էկրանի:

